
Resumo: No contexto dos estudos lingtifsticos actuais resulta de especial relevancia adoptar unha perspectiva de xénero,
a cal permita analizar de forma critica a actual visibilidade e representacién das mulleres e das persoas non binarias nos
diversos discursos publicos e nas distintas situacions comunicativas. Por este motivo, o traballo que presentamos ten
como principal obxectivo cofiecer a vitalidade da linguaxe inclusiva (tanto binatia como non binaria) nas redes sociais, de
acordo cos usos das mozas, mozos e moces de fala galega. O fin ultimo ¢ levar a cabo unha analise da representacién e a
visibilidade da muller e as persoas de xénero non binario na linguaxe da mocidade en relacion coa comunicacion a través
das redes sociais nas diversas modalidades que estas lles ofrecen a quen as utilizan.

Con esta finalidade, compilouse un corpus propio de textos extraidos da rede social Instagram entre o 1 ¢ o 28 de
febreiro de 2021. Observaronse perfis de diversas caracteristicas, tanto segundo a orientaciéon sexual como a identidade
de xénero, para analizar as cuestions morfoloxicas en relaciéon co uso do masculino xenérico, asi como coa presenza de
linguaxe inclusiva directa e indirecta. De acordo coas posibilidades comunicativas que ofrece a rede social anteriormente
mencionada, tomdronse mostras tanto das publicacions permanentes, cofiecidas como feed, como das temporais,
denominadas szories.

Unha vez realizada a andlise, os resultados desprenden que a presenza do masculino xenérico persiste nunha parte da
xuventude como forma hexemonica para referirse a grupos heteroxéneos, malia que si se rexistra unha certa predisposicion
4 inclusividade e 4 innovacién lingtifstica principalmente en grupos LGTBI binarios e entre persoas non binarias. Porén,
mesmo nestes dous ultimos grupos, o corpus analizado amosa certa irregularidade na aplicacién dos recursos de linguaxe
inclusiva, o que pon de manifesto a fase incipiente de implantacion na que se atopa dita modalidade comunicativa.

LENGUA, JUVENTUD Y GENERO. EL LENGUAJE INCLUSIVO EN LAS REDES SOCIALES

Resumen: En el contexto de estudios lingtiisticos actuales resulta de especial relevancia adoptar una perspectiva de
género, la cual permita analizar de forma critica la actual visibilidad y representacion de las mujeres y de las personas no
binarias en los diversos discursos publicos y en las distintas situaciones comunicativas. Por este motivo, el trabajo que
presentamos tiene como principal objetivo conocer la vitalidad del lenguaje inclusivo (tanto binario como no binario)
en las redes sociales, de acuerdo con los usos de las chicas, chicos y chiques de habla gallega. El fin dltimo es llevar a
cabo un analisis de la representacion y la visibilidad de la mujer y las personas de género no binario en el lenguaje de la
juventud en relaciéon con la comunicacién a través de las redes sociales en las diversas modalidades que estas les ofrecen
a quienes las utilizan.

Con esta finalidad, se compilé un corpus propio de textos extraidos de la red social Instagram entre el 1 y el 28 de
febrero de 2021. Se observaron perfiles de diversas caracteristicas, tanto segun la orientacién sexual como la identidad
de género, para analizar las cuestiones morfolégicas en relacion con el uso del masculino genérico, asi como con la
presencia de lenguaje inclusivo directo e indirecto. De acuerdo con las posibilidades comunicativas que oftece la red social
anteriormente mencionada, se tomaron muestras tanto de las publicaciones permanentes, conocidas como feed, como de
las temporales, denominadas szories.

Una vez realizado el andlisis, los resultados indican que la presencia del masculino genérico persiste en una parte de la
juventud como forma hegemonica para referitse a grupos heterogéneos, aunque si se registra una cierta predisposicién
a la inclusividad y a la innovacion lingtifstica principalmente en grupos LGTBI binarios y entre personas no binarias. Sin
embargo, incluso en estos dos ultimos grupos, el corpus analizado muestra cierta irregularidad en la aplicacién de los

recursos del lenguaje inclusivo, lo que pone de manifiesto la fase incipiente de implantacién en la que se encuentra dicha
modalidad comunicativa.

Palabras clave: lenguaje inclusivo; género; lenguaje no binario; juventud; redes sociales

LANGUAGE, YOUTH AND GENDER. INCLUSIVE LANGUAGE IN SOCIAL NETWORKS

Abstract: In the current linguistic studies context, adopting a gender perspective is particularly relevant. It allows for a
critical analysis of current visibility and representation of women and non-binary people in different public speech acts
and communicative situations. That is why the main objective of this work is to know how alive inclusive language (both
binary and non-binary) is in social networks by observing how it is used by Galician-speaking young people. The ultimate
goal is to analyse the level of representation of women and non-binary people in in the communication of younger social
network users through communication via social networks.

Thus, we compiled a corpus with Instagram text samples extracted from February 1% to the 28%, 2021. The profiles
featured in the corpus span across different sexual orientations and sexual identities in order to check morphological
aspects related to how the generic masculine and both direct and indirect inclusive language are registered. Given the
different Instagram features, both “feed” and “stories” samples were taken.

The outcome of the analysis shows that the generic masculine is still used as the main modality among heterogencous
groups. However, a certain degree of inclusiveness and language innovation is observed, especially in binary LGBTQI
and non-binary people groups. Even among those groups, the corpus shows some irregular implementation of these
inclusive language resources. The outcome evidences that this communication modality is in an emerging implementation
stage.

Keywords: inclusive language; gender; non-binary language; youth; social networks.

1. INTRODUCION

A creacién das redes sociais tivo como consecuencia unha setie de avances no
eido da comunicacién, que se tornou mais axil e simple. Dende o punto de vista
do interese lingiifstico, as redes con maior difusion entre es moces son as que
poden proporcionar mais informacién anovadora sobre a lingua en uso dentro

de comunidades en continua actualizacion.

A simplificacién da comunicacién nas redes sociais, da que vimos de
falar, supuxo unha metamorfose nas caracteristicas da linguaxe empregada neste
ambito. O obxectivo ultimo era (e segue a ser) a transmision de informacién dun
xeito sintético, o que implicou, xa que logo, unha adaptacion do tipo de lingua. Por
ese motivo, adoptamos a orientacion epistemoldxica da Lingtifstica materialista
(en especial da sociolingtifstica critica), no sentido de entender eses discursos en
redes como a materialidade na que observar eses trazos identificadores tendo en

conta as condicions de producion dos referidos discursos.

Este traballo busca cofiecer a vitalidade da linguaxe inclusiva (tanto
binaria como non binaria) nas redes sociais no uso des moces galegues. O fin

ultimo ¢ analizar a representacion e visibilidade da muller e das persoas de xénero

non binario na linguaxe des moces a través da comunicacion en redes sociais.
Ao longo deste empregaremos de xeito prioritario a linguaxe non binaria directa
(Lopez, 2019: s/n), coa intencion de «entrar de lleno en la inclusién» e, deste
xeito, conseguir que prime «la comodidad de todas las personasy», en lifia cos
obxectivos da propia investigacion. Excluimos deste uso da linguaxe as citas

literais, consignadas entre aspas.

2. CONTEXTUALIZACION

A nosa perspectiva critica parte da asunciéon da minimizacién e construcion
estereotipada da muller e mais das persoas non binarias nos discursos publicos.
Entendemos que as posicions en contra do masculino xenérico reflicten unha
postura politica e ideoloxica que convive cunha nova representacion xeral da

muller e das persoas de xénero non binario.

A idea principal ¢é ter en conta que, como afirma Castro Vazquez, «a
propia linguaxe e a propia gramatica tefien unha funcién ideoléxica, xa que as [...]
escollas gramaticais e lingtifsticas [...] contribien a re-producir [sic] as relaciéns de
dominaciény» (2010, p. 35). De feito, ao tratarse, como reproducimos aqui, dunha
relacién de dominacion, esta tornase omnipresente e, xa que logo, imperceptibel,

inconsciente e converxente coa ideoloxia patriarcal.

A representacion e visibilidade da muller é, pois, un tema amplamente
analizado de forma critica en diferentes xéneros discursivos (linguaxe da
alimentacion, discursos mediaticos, discursos pedagoxicos, etc.). No caso do
discurso especializado, particularmente nos artigos de investigacion e traballos
académicos, a invisibilidade da muller ref6rzase, amais, coa adopcion xeneralizada
de sistemas de citacion de referencias bibliograficas como o APA. Neste sentido,
Castro Vazquez (2007, p. 120) afirma que:

[...] cada vez que cito a unha nova autora ou autor no texto explicito expresamente o
seu sexo a través da inclusion do seu nome, malia que en citas posteriores conservo
xa tan s6 o seu apelido. Do mesmo xeito e co mesmo fin, na bibliografia [...] inclto o
nome completo (con segundo apelido de ascendencia materna, de figurar asi no mate-
rial consultado) [...].

A cuestién do sexismo lingtistico e a linguaxe inclusiva, pola ruptura

normativa que supon, implica un amplo debate social con posturas polarizadas

Hesperia. Annario de filologia hispanica XXI1V-2 (2021)
pp. 51-64 ISSN: 1139-3181



54 IriA ALDOMAR DosouTo

(Guerrero Salazar, 2020). Os estudos recentes abordan, ademais da pertinencia
de uso, cuestions relativas as opcions gramaticais posibles e o seu uso real. Neste
sentido, a reflexién de Galarza (2017) constitde un antecedente directo do noso
traballo en canto que dende o xornalismo observa estes novos recursos de xénero

nas redes sociais.

E conveniente lembrar que as linguas constituen entes vivos en constante
evolucién e que estan, neste sentido, nas mans des falantes. De acordo con Casal
de la Fuente (2010, p. 292),

non ¢é s6 que a muller non estea representada nese masculino xenérico por elidir o “a”,

senén que [...] evoca unha imaxe mental discriminatortia [...] [e que] implica que non

importa a sia ausencia [...| E isto non ¢ mais que o reflexo dunha actitude violenta [...]

androcéntrica, sexista e segregacionista, porque dun xeito ou doutro, exclie.

A este respecto, e xa entrando mais especificamente nas innovacions
morfoloxicas, como sinala Niklison (2020, p. 14), nestes ultimos anos

ha surgido [...] en el ambito virtual de las redes sociales, [...| propagandose a ciertos

[T

ambitos institucionales [...], el uso de [...] “x” o “e” para suplantar al masculino en [...|

colectivos mixtos o inespecificos. Lejos de ser una cuestion establecida y saldada, [...] es

tema de debate dentro y fuera del feminismo.

Con respecto a0 neomotrfema «e», Lopez (2019, s/n) inférmanos
de que dito recurso «data por lo menos de 1976 [...]. Lo que si es nuevo es la
globalizacion de su uso, debido en gran medida a la internet y las redes sociales,
lo que significa que ya no es necesario que cada persona no binaria se invente su

propio lenguaje, como venia sucediendo hasta ahoran.

O impacto das redes sociais, debido 4 extension do uso de Internet nos
ultimos anos, tivo consecuencias nas dindmicas sociais. Na actualidade, as redes
sociais son unha das fontes de lecer mais importantes para a xuventude, e es moces
poden mesmo preferilas para as stas relacions interpersoais e a comunicacioén en
detrimento do contacto fisico (Alonso Ruido ez a/., 2015). De feito, coa irrupcion
das redes sociais, prodicese o fenémeno de contaxio das emocions entre es
usuaries. En definitiva, a rede (e as redes sociais) son o escenario escollido poles
moces para daren prioridade ao contacto e 4 comunicaciéon persoal, e para

estableceren, deste xeito, a construcion do propio ser social.

En particular, centrarémonos aqui na rede social Instagram. A sta in-

fluencia na sociedade (especialmente nes moces) ¢ un fenémeno que esta a ser
analizado dende diferentes ambitos de cofiecemento. No referido a lingtistica,
destacan traballos recentes como o de Olives Rosales (2018), Lagneaux (2020)
ou Nunez Pérez (2020), por mencionar alguns, que mostran a influencia de dita
rede na evolucion da linguaxe des moces e, por extension, na construcion da sta

identidade con base nos novos usos da linguaxe.

3. METODOLOXIA

Como xa comentamos ao inicio deste traballo, a investigacion levouse a cabo
dende unha perspectiva de xénero e critica. Para isto, realizouse unha compilacion
dun corpus textual cun total de 397 mostras de texto a partir do seguimento de
contas de Instagram entre o 1 e o 28 de febreiro de 2021. Ao longo do referido
mes fixose unha observacion e recollida de mostras de linguaxe de 20 perfis
persoais de Instagram. Destes, 10 correspéndense con persoas identificadas
como cisheterosexuais (5 homes e 5 mulleres). Dos demais, 5 son persoas binarias
que pertencen ao colectivo LGTBI e 5 considéranse persoas non binarias. Os
perfis estan codificados do 1 ao 5 no grupo cisheterosexual feminino, do 6 ao 10
no grupo cisheterosexual masculino, do 11 ao 15 no grupo LGBTI binario e do

16 a0 20 no grupo non binario.

Na seleccion de perfis para a analise seguiuse un conxunto de criterios

que ficaron invariabeis ao longo do periodo de seguimento destes:
e DPersoas nun intervalo de idade entre os 18 e os 30 anos.

e Uso do galego como lingua maioritaria nas publicacions, incluidas as

posibeis variantes desta, coma os usos fonéticos dialectais.

e Volume de publicaciéns minimo, aproximadamente dias ou tres

stories ou publicacions en feed por semana.

e Perfis abertos, é dicir, que poidan ser visitados por calquera usuarie,
independentemente de se ¢ «seguidore» ou non de dito perfil, isto é,

se esta subscrite as publicaciéns de dito perfil.

Esta recollida de mostras fixose, pola natureza complexa de Instagram

para obter datos, a través de capturas de pantalla realizadas mediante o teléfono

mobil. Os textos capturados foron transcritos e organizados nun corpus anotado.
Almacenaronse en subcarpetas en funciéon dos criterios anteriores, e no nome de
cada arquivo indicouse a data de almacenamento e o tipo de publicacion, é dicir,
se se trataba dunha historia (S) ou dunha publicacién no muro (F), dos termos
ingleses «story» e «feed», respectivamente. A continuacion, engadiuse unha letra
minuscula, do «a» ao «z», para distinguir cada unha das historias ou publicaciéns
en muro. Os elementos, tanto a data (dia e mes) como o tipo de publicacion e
a letra distintiva, estan separados por guions para unha mellor visualizacion e
distincién dos datos.

A frecuencia e o volume de publicaciéns de cada perfil foi moi variabel,
dende varias publicacions diarias ata un reducido numero delas en todo o mes,
xa que non todes es usuaries tiveron a mesma actividade no periodo analizado.
Tamén o tipo de publicacions foi diverso, ainda que a grande maiorfa consistiron
en historias acompafiadas de texto escrito ou oral. Neste tltimo caso, achéganse

as correspondentes transcriciéns dos anteditos textos.

Os datos anteriormente mencionados foron clasificados nunha base de
datos creada co programa Microsoft Access 2016. Nestes inclufuse un codigo
de identificaciéon tnico por cada publicacion, o texto e o cédigo da persoa
usuaria. Posteriormente, estes datos foron exportados a un documento de
texto enriquecido (.rtf), accesibel mediante un procesador de textos estandar.
Porén, cando se exportou a base de datos ao formato de texto antes indicado, o
sistema identificou a primeira publicaciéon co nimero 2 sen que permitise a sua
modificacién. Deste xeito, como indicamos na tiboa inferiot, o numero total de
mostras de texto é de 397, malia que aparecen identificadas con nimeros dende
o 2 até o 398.

Fig. 1. Formato da organizacion da taboa-corpus.

ID_Publicacions Texto ID_Usuario ID_Sexual Orientacion_Sexual
2-398 [mostra de texto] 1-20 Muller Cishetero

Home LGBTI

Non_Binario (%)

A analise realizouse atendendo especialmente ao nivel morfoldxico canto
ao uso do masculino xenérico, feminino xenérico, linguaxe non binaria directa
(en adiante, LND) ou linguaxe non binaria indirecta (en adiante, LNI), seguindo,

como xa indicamos, a terminoloxia de Lopez (2019).

4. RESULTADOS

Os resultados achados varfan en funcién da orientacion e identidade sexual
dos diferentes perfis obxecto de seguimento. Por este motivo, imos analizalos
conforme os grupos estabelecidos ao inicio desta investigacion para salientar
as caracteristicas particulares de cada un destes. En cada categoria empregamos
unha taboa a xeito de resumo das mostras de texto e a frecuencia de uso das

diferentes modalidades de linguaxe.

No grupo de perfis cisheterosexuais femininos obsérvase unha clara
tendencia ao feminino inclusivo e mais a2 LNI. Porén, no caso do subgrupo
cisheterosexual masculino, os perfis son considerabelmente menos activos,
cunha media de 4 publicaciéns. As mostras de linguaxe obtidas durante o
periodo de seguimento son, xa que logo, insuficientes para a analise. Polo tanto,
non nos permiten determinar a identidade dos mesmos, por non se observaren

referencias de xénero nas publicacions recollidas.

En calquera caso, consideramos importante manter a lealdade con
respecto aos perfis escollidos, xa que todos eles cumprian cos requirimentos
anteriormente expostos, ¢ mesmo se puideron observar mostras de interese
noutros periodos. Asi e todo, non consideramos oportuno elixir, coa investigacion
Xa en curso, outros que nos puidesen permitir obter mais datos analizabeis. Neste
sentido, o propio feito de non facer referencias de xénero xa ¢, en si mesmo,
significativo. Isto amosa a intencién de manterse lonxe do posibel conflito que

poderia xerar aludir ao xénero no discurso publico das redes.

Fig. 2. Resultados das mostras de texto do grupo cisheterosexual

feminino

GRUPO CISHETEROSEXUAL FEMININO
(media de 26 publicaciéns)

MODALIDADES DE LINGUAXE!

- MX FX LBD LBI LND LNI

fes!

g [y - 4 - i ] ]
o
E 2 ID_2 (46) 2 - - - 1 1
(@8
72 | ] _ ] ] ) )
L 5

E 1D_4 (44) 4 6 5 - 1 8

‘ ID_5 (19) 1 2

O colectivo LGBTI, coas suas diferentes denominaciéns, abrangue a
diversidade sexual, tanto no referido a otientacién distinta da heterosexual como
a identidade distinta da cisxénero. Neste traballo empregamos a denominacion
citada anteriormente, LGBTI (coa variante LGTBI). Malia non tratarse da sigla
maioritaria nas consultas feitas no Corpus de Referencia do Galego Actual
(CORGA), si é a empregada con mais frecuencia na actualidade por entidades a
prol dos dereitos do colectivo, como ALAS A Corufa (s.d.), Abrir Fenda (2021)
ou GOTAS (2021), asi como por medios de comunicaciéon en lingua galega
como Praza.gal (2021) ou Nés Diario (2021). Para referirmonos a este grupo
en particular engadimos, ademais, o adxectivo «binario», co fin de distinguir do
xeito mais claro posibel a orientacion sexual da identidade sexual. Neste caso,
as mostras de linguaxe reflicten un volume variabel das distintas modalidades
anteriormente mencionadas, malia predominaren o masculino xenérico e mais
a LNL

' As correspondencias das abreviacions desta taboa e das seguintes son: masculino xenérico
(MX), feminino xenérico (FX), linguaxe inclusiva binaria directa (LBD), linguaxe inclusiva bina-
ria indirecta (LBI), linguaxe inclusiva non binaria directa (LND) e linguaxe inclusiva non binaria
indirecta (LNI).

Fig. 3. Resultados das mostras de texto do grupo LGBTI binario

GRUPO LGBTI BINARIO
(media de 20 publicacions)

MODALIDADES DE LINGUAXE
- MX FX LBD LBI LND LNI
el
Z  |ID_11 (4) - - 1 - - -
0w
5’20 ID_12 (43) 3 1 - - 2 3
Oug
7 %  |ID_13(0) . ; - . ] ]
2]
~ g
S |mp_1432) . - - . - 1
=
‘ ID_15 (39) 1 - - - - -

Por dltimo, os perfis non binarios constitien o grupo de analise mais ac-
tivo nesta rede social, cunha ampla diferenza respecto dos demais. Consideramos
salientabel mostrar aqui as mostras de dous perfis. En primeiro lugar citamos a
ID_18, que con 76 mostras, é e usuarie mais active do noso corpus. Emprega
principalmente o neomorfema -e e, en menor medida, o morfema -o nas refer-
encias a si mesme. Destacamos, ademais, que nas mostras de lingua analizadas
adopta o cofiecido como «sistema elur, unha proposta de LND desenvolvida en
Brasil pole activista Ophelia Cassiano (2020). De feito, dedica unha das publi-
cacions do seu perfil a describir a antedita proposta. Cremos que se trata dunha
escolla derivada probabelmente da stia opcién pola variante reintegracionista da

lingua galega.

Pola sta parte, no perfil de ID_20 destaca a evolucion do uso dos morfe-
mas e neomotrfemas, en aparencia variabeis en funcién da etapa da vida a que se
esta a referir. Nas mostras de texto que fan alusién 4 infancia, adoita presentarse
co morfema -o. Porén, nas referencias 4 idade adulta, emprega tanto o morfema

-a coma o neomorfema -e.

Fig. 4. Resultados das mostras de texto do grupo non binario

GRUPO NON BINARIO
(media de 30 publicacions)

MODALIDADES DE LINGUAXE
- MX FX LBD LBI IND NI
o]
Z  |1D_16 () . , . . . .

52 |70 - ; ] ] _ _

~ g

=

5. DISCUSION E CONCLUSIONS

Os perfis cisheterosexuais femininos, identificados maioritariamente co
morfema -a, empregan de xeito habitual a linguaxe non binaria indirecta e mais
o feminino inclusivo, mentres que os perfis cisheterosexuais masculinos non
achegan informacion abonda que nos permita observar actitudes lingtisticas
concretas neste aspecto. Pola sua parte, os perfis LGTBI binarios, identificados
cos morfemas -a e -o, empregan diferentes estratexias para evitar o sexismo na
linguaxe, coma os desdobramentos, as formas abreviadas e mesmo a cufiaxe de
palabras propias sen ningun tipo de marca de xénero. Con todo, segue habendo

presenza do masculino xenérico nunha proporcion significativa.

Finalmente, os perfis non binarios, ao dependeren mais da identidade
individual, nas referencias a si mesmes utilizan tanto os morfemas -a e -o (en
funcion da identidade individual) coma o neomorfema -e. Nas demais referencias
empregan principalmente a linguaxe non binaria, tanto a indirecta como a directa.
De feito, son es uniques usuaries dos vinte perfis analizados que botan man desta
ultima linguaxe, e mesmo recofiecen outras propostas non binarias directas,

como a descricién do «sistema elu» (Cassiano, 2020) que vimos de detallar.

O estudo realizado e descrito neste artigo permitiunos analizar con
maior precisién e detalle os usos lingtifsticos e mais as escollas comunicativas
da mostra de usuaries analizada, non sé de xeito individual, senén tamén

como conxunto, ¢ dicir, como parte do colectivo en que se inscriben en cada

caso. As mostras analizadas que empregan linguaxe inclusiva semellan amosar,
en xeral, unha sensibilidade incipiente ante o feito de incluir nos seus actos
comunicativos as diferentes identidades. Isto obsérvase tamén en usuaries que
combinan o uso da linguaxe inclusiva con outras modalidades de comunicacion
diferentes do tradicional masculino xenérico. Este feito pode darnos a entender
que dites usuaries seguen a premisa de «o que non se nomea non existe», un
dos piares da linguaxe inclusiva. Os datos analizados permitironnos observar,
conforme os obxectivos estabelecidos, a vitalidade da linguaxe inclusiva e a
visibilidade da muller e das persoas non binarias. Porén, a principal deficiencia
da investigacion realizada ¢ a imposibilidade de analizar mostras de lingua do
subgrupo cisheterosexual masculino, pola insuficiencia de mostras de lingua dos

perfis seleccionados.

Ante esta analise, parécenos axeitado e necesario facer algunhas reflexions
sobre a cuestiéon. A linguaxe (e a lingua) non poden ser consideradas como
simples necesidades de socializacién, senén como mecanismos que definan os
intercambios comunicativos entre as persoas e mais o entorno das mesmas. De
feito, a linguaxe, materializada no discurso, e por extension, na analise deste, fai
dos seres humanos suxeitos altamente satisfeitos do seu saber mediante o uso da
razon, en canto esta permite que se identifiquen, se delimiten e poidan dominar
o contexto que os rodea. Neste aspecto en particular, vemos que as redes sociais
semellan ir por diante das institucions e as autoridades en materia de lingua, xa

que en aparencia son mais abertas a este tipo de cambios no discurso.

As redes sociais, ademais, son un reflexo da linguaxe empregada na
ria, onde a proposta de determinados usos lingtisticos entra dentro do que se
cofiece como debate social. A rta, a sta vez, reflicte o tipo de lingua empregada
por influencia da difusion de modalidades concretas, talvez en funciéon dos usos
difundidos a través dos medios de comunicacién, os produtos culturais ou os
discursos politicos, nos que a perspectiva ideoloxica poderia chegar a desempenar
un papel decisivo na connotacién da linguaxe. En calquera caso, é unha realidade
que o uso do masculino xenérico, avivado pola influencia de ditas ferramentas de

comunicacion, continda a set hexemonico.

Porén, dentro deste debate, consideramos necesario e mesmo
imprescindibel a comprension e a concienciacion sobre a situacion dos colectivos
minoritarios e minorizados, como son as mulleres, o colectivo LGBTT e as persoas
non binarias. Tratarfase este dun paso previo ao ambito lingiifstico e, deste xeito,
evitarfa unha posibel situacion de misgendering ou de tratar alguén por un xénero
incorrecto. Para isto, compre prestar atencion as voces das persoas non binarias
para lograr unha linguaxe non discriminatoria e plenamente normalizada —do
mesmo xeito que se deberfa escoitar, por pofier algins exemplos, as persoas
racializadas, ciganas ou discapacitadas— co obxectivo de permitirlles vivir con
dignidade. De non ser asi, ¢ probabel que, como afirman algunhas voces ao
respecto, se produza unha desidentificacion co sistema actual, no que a hexemonfa

semella residir nas autoridades lingiiisticas e non nes usuaries da lingua.

Outro aspecto no que serfa conveniente incidir é abordar a deconstrucion
das masculinidades. Esta podese traducir nunha toma de conciencia da situacion
de prestixio da poboacién masculina cisheterosexual e, a partir desta, promover
como obxectivo ultimo a igualdade real entre homes, mulleres e persoas non
binarias.

Ante esta conxuntura, cumprirfa botar man dunha sorte de enxenarfa
lingtifstica e social, asentada nas bases dunha planificacion axeitada. Isto require
tanto a concienciacion da sociedade coma a normalizaciéon dos usos dende a base,
dende es usuaries. O ensino, amais, ¢ unha ferramenta basica e imprescindibel
para normalizar a concienciacién do uso da linguaxe inclusiva na mocidade e, xa
que logo, da aceptacion do non binarismo dende os centros educativos. Dentro
desta concienciacion compre sinalar, amais, que non se trata de impofier, senon
de fomentar o uso desta modalidade de linguaxe. Desta maneira poderase lograr
a consolidacién e a aceptacion por parte das autoridades lingtisticas dunha
realidade social, dun feito plasmado nuns usos concretos e inclusivos nos que
todes (independentemente da sia orientaciéon e identidade sexual) se sintan

aceptades baixo o paraugas da lingua, o vehiculo de comunicacién da sociedade.

De calquera maneira, ao tratarse este dun estudo inicial e experimental,
tornase imprescindibel continuar a afondar neste eido. Consideramos esencial

que as investigacions posteriores poidan rectificar posibeis deficiencias e que,

amais, analicen un maior numero de perfis e, xa que logo, conten cun volume

superior de mostras de lingua.

REFERENCIAS

ABRIR FENDA (21 de xullo de 2021). Reivindicamos un marco laboral propicio que non deixe que as mozas
emigremos, un rural vivo e orgulloso, deixar atras a [Tweet] Twitter. https://twitter.com/AbrirFenda/
status/1417799479021932545

Araa A Corufia (s.d.). Historia [en lifia] Dispofiibel en https://alasacoruna.org/gl/historia-movemento-
coruna/

Aronso Rubo, P, Rodriguez Castro, Y. Lameiras Fernandez, M. e Carrera Fernandez, M.V. (2015). Habitos
de uso en las Redes Sociales de los y las adolescentes: analisis de género. Revista de Estudios e Inves-
tigacion en Psicologia y Educacion, 13, 54-57. https://doi.org/10.17979 /reipe.2015.0.13.317

CASAL DE LA FUENTE, L. (20106). Reflexiéns sobre o uso da linguaxe inclusiva nos traballos académicos do
estudantado universitario. En A. Gonzalez Penin, A.J. Lépez Diaz & E. Aguayo Lorenzo (eds.).
Actas IV Xornada Universitaria Galega en Xeénero. Perspectiva de xénero na docencia nniversitaria (pp. 291-
301). Dispoiiibel en https://minerva.usc.es/xmlui/handle/10347/15515

CassiaNo, O. (30 de setembro de 2020). Guia para «lLinguagem Neutra» (PT-BR). Recuperado de
https://medium.com/guia-para-linguagem-neutra-pt-br/guia-para-linguagem-neutra-pt-br-
£6d88311£92b

CastrO VAzQUEZ, O. (2007). Medios de comunicacién e linguaxe non sexista: novas vias para a reforma
sociolectal. En Alvarez Pousa, Lufs, Ana Belén Pufial Rama, Joam Evans Pim (eds.): Comunicaciin
e Xénero. Actas do Foro Internacional celebrado en lifia e en Pontevedra entre 0 9 de outnbro e 0 25 de novembro
de 2006 [en lifia]. Dispoiiibel en: https://dialnet.unirioja.es/descarga/articulo /2402887 pdf

CastrO VAZQUEZ, O. (2010). Galego+non sexista: como e por que avanzarmos cara a unha outra represent-
acién de xénero na lingua. En X. M. Mosquera Carregal (coord.), Lingua e xénero: V1 Xornadas
sobre Lingua ¢ Usos: [A Corusia, 26 ¢ 27 de novembro de 2009] (pp. 33-61).

CENTRO RAMON PINEIRO para a Investigacion en Humanidades (CRPIH) (2019). Corpus de Referencia do Galego
Actnal (CORGA) [en lifia] Disposiibel en http://corpus.cirp.es/corga/

Gararza, R. (2017). El uso de la X como lenguaje inclusivo en las redes sociales. Actas de Periodismo y
Comunicacion, vol. 3, n°1 [en lifia]. Disponiibel en https://perio.unlp.edu.ar/ojs/index.php/actas/
article/view/4771/3857

Goras (10 de agosto de 2021). Gracias @ismaclramos_ por citarnos no artigo «El éxodo gay» do @eldiarioes. Unha
reflexcion sobre marchar ds grandes cidades por medo [Tweet] Twitter. https://twitter.com/gotasapds/
status/1425135822257414144

GUERRERO SALAZAR, S. (2020). ElI debate social en torno al lenguaje no sexista en la lengua espafiola. Ignal-
dadES, 2,201-221. https://doi.org/10.18042/cepc/IgdES.2.07

LAGNEAUX, MiLAaGros A. (2020). Les j6venes, abordaje de una propuesta de comunicacién politica.
Hologramatica, 31, 27-33 [en lifia]. Dispodibel en http://sediciunlp.edu.ar/bitstream/
handle/10915/114516/Documento_completo.pdf-PDFA.pdfrsequence=1&isAllowed=y

Lorrz, A. (2019). T4, yo, elle y el lenguaje no binatio. Ia Linterna del Traductor, 19 [en lifia] Dispofiibel en
http:/ /wwwlalinternadeltraductor.org/n19/ traducit-lenguaje-no-binatio.html

Hesperia. Anuario de filologia hispanica XXIV-2 (2021)
pp. 51-64 ISSN: 1139-3181



64 TRIA ALDOMAR DOSOUTO

NikrisoN, L.M. (2020). Lo que la RAE no nombra no existe: una mirada glotopolitica sobre las respuestas
de la RAE al lenguaje inclusivo/no sexista. Cuadernos de la ALEAL, 12, 13-32 [en lifia]. Dispofiibel
en https://www.mundoalfal.org/sites/default/files /revista/12_1_cuaderno_003.pdf

Nos Diario (5 de xullo de 2021). Rachan e queiman a bandeira 1.GTBI do comité antisida da Corniia. Recuperado
de https://wwwnosdiario.gal/atticulo/social/ rachan-queiman-bandeira-lgtbi-do-comite-antisida-
da-coruna/20210705162923124824.html

NONEzZ PEREZ, B.R. (2020). Instagram y su influencia en los partidos politicos. Elecciones al Parlamento
Andaluz [Traballo de Fin de Mestrado, Universidad de Sevilla].
https://idus.us.es/bitstream/handle/11441/102652/
TEMCIP_N%c3%ba%c3%b1ezP%c3%a%rezBel %0c3%a9nRoc%c3%ad0%201%20%282%:29.
pdfrsequence=1&isAllowed=y

Orves Rosares, N.N. (2018). Analisis comunicacional de la red social Instagram y su influencia en la
construccién de identidad cultural en jévenes de 18 a 25 aflos de la Cdla. Abel Gilbert [Tese
doutoral, Universidad de Guayaquil]. http://repositorio.ug.edu.cc/bitstream/redug/27011/1/
Tesis%20Nohelia%20Ninoska%200lives020Rosales.pdf

Hesperia. Anuario de filologia hispanica XXIV-2 (2021)
pp. 51-64 ISSN: 1139-3181



